
Հիմք ընդունելով Հայաստանի Հանրապետության քաղաքացիական օրենսգրքի 

145-րդ և 594-րդ հոդվածները, «Կառավարչական իրավահարաբերությունների կարգա-

վորման մասին» Հայաստանի Հանրապետության օրենքի 5-րդ հոդվածի 1-ին և 5-րդ 

մասերը՝ Հայաստանի Հանրապետության կառավարությունը   ո ր ո շ ու մ   է. 

1. Որպես նվիրատվություն Հայաստանի Հանրապետությանն ընդունել Բելառուսի 

Հանրապետության ներքին գործերի նախարարության հաշվեկշռում հաշվառված 

հինգ ծառայողական շները՝ համաձայն հավելվածի, և ամրացնել Հայաստանի Հան-

րապետության ներքին գործերի նախարարությանը: 

2. Հայաստանի Հանրապետության ներքին գործերի նախարարին՝ սույն որոշումն 

ուժի մեջ մտնելուց հետո երկամսյա ժամկետում ապահովել Բելառուսի Հանրապե-

տության ներքին գործերի նախարարության հետ սույն որոշման 1-ին կետում նշված 

գույքի՝ Հայաստանի Հանրապետության օրենսդրությամբ սահմանված կարգով 

նվիրատվության պայմանագրի կնքումը, հանձնման-ընդունման աշխատանքների 

կատարումը և Հայաստանի Հանրապետության ներքին գործերի նախարարության 

հաշվեկշռում հաշվառումը՝ սահմանելով, որ սույն որոշման 1-ին կետում նշված գույքի 

բեռնափոխադրման ծախսերն իրականացվելու են Բելառուսի Հանրապետության 

ներքին գործերի նախարարության բյուջետային միջոցների հաշվին։ 

